
ಖಂಡಿತವಾಗಿಯೂ ಈ ಸಾಕುಪ್ರಾಣಿಗಳಿಗೆ ಕಾಡು ಮೃಗಗಳಂತೆಯೇ
(ಕೆಲವೊಮ್ಮೆ) ಓಡಿಹೋಗುವ ಸ್ವಭಾವವಿರುತ್ತದೆ. ಆದ್ದರಿಂದ,

ಅವುಗಳಲ್ಲಿ ಯಾವುದು ನಿಮ್ಮನ್ನು ಸೋಲಿಸುತ್ತದೆಯೋ (ನಿಮ್ಮ
ಹಿಡಿತದಿಂದ ತಪ್ಪಿಸಿಕೊಳ್ಳುತ್ತದೆಯೋ), ಅದಕ್ಕೆ ಇದೇ

ರೀತಿ ಮಾಡಿರಿ (ಅಂದರೆ, ಬಾಣದಿಂದ ಹೊಡೆದು ನಿಲ್ಲಿಸಬಹುದು)

ರಾಫಿಅ್ ಬಿನ್ ಖದೀಜ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು:
ನಾವು ಪ್ರವಾದಿಯವರೊಂದಿಗೆ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಧುಲ್-

ಹುಲೈಫಾದಲ್ಲಿದ್ದೆವು. ಆಗ ಜನರಿಗೆ ಹಸಿವಾಯಿತು. ಅವರು ಒಂಟೆಗಳು ಮತ್ತು ಕುರಿಗಳನ್ನು (ಯುದ್ಧದ
ಸೊತ್ತಾಗಿ) ಪಡೆದರು. ವರದಿಗಾರರು ಹೇಳುತ್ತಾರೆ: ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ
ಮತ್ತು ಶಾಂತಿಯಿರಲಿ) ಜನರ ಹಿಂಭಾಗದಲ್ಲಿದ್ದರು. ಜನರು ಆತುರದಿಂದ, (ಕೆಲವು ಪ್ರಾಣಿಗಳನ್ನು)
ಕೊಯ್ದು, ಅಡುಗೆ ಪಾತ್ರೆಗಳನ್ನು (ಒಲೆಯ ಮೇಲೆ) ಇಟ್ಟರು. ಆಗ ಪ್ರವಾದಿಯವರು (ಅವರ ಮೇಲೆ

ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಪಾತ್ರೆಗಳ ಬಗ್ಗೆ ಆದೇಶಿಸಿದಾಗ ಅವುಗಳನ್ನು
(ಅವುಗಳಲ್ಲಿದ್ದ ಸಾರಿನೊಂದಿಗೆ) ತಲೆಕೆಳಗು ಮಾಡಲಾಯಿತು. ನಂತರ ಅವರು (ಯುದ್ಧದ ಸೊತ್ತನ್ನು)
ಹಂಚಿದರು. ಅವರು ಹತ್ತು ಕುರಿಗಳನ್ನು ಒಂದು ಒಂಟೆಗೆ ಸಮಾನವೆಂದು ಪರಿಗಣಿಸಿದರು. ಆಗ ಅವುಗಳಿಂದ
ಒಂದು ಒಂಟೆ ತಪ್ಪಿಸಿಕೊಂಡು ಓಡಿಹೋಯಿತು. ಜನರು ಅದನ್ನು ಹುಡುಕಿದರು. ಆದರೆ ಅದು ಅವರನ್ನು

ದಣಿಸಿತು (ಅವರಿಗೆ ಅದನ್ನು ಹಿಡಿಯಲು ಸಾಧ್ಯವಾಗಲಿಲ್ಲ). ಜನರ ಬಳಿ ಕಡಿಮೆ ಕುದುರೆಗಳಿದ್ದವು. ಆಗ
ಅವರಲ್ಲೊಬ್ಬ ವ್ಯಕ್ತಿ ಒಂದು ಬಾಣವನ್ನು ಅದರತ್ತ ಹೊಡೆದನು, ಆಗ ಅಲ್ಲಾಹು ಅದನ್ನು (ಆ ಬಾಣದ
ಮೂಲಕ) ತಡೆಹಿಡಿದನು. ನಂತರ ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)

ಹೇಳಿದರು: "ಖಂಡಿತವಾಗಿಯೂ ಈ ಸಾಕುಪ್ರಾಣಿಗಳಿಗೆ ಕಾಡು ಮೃಗಗಳಂತೆಯೇ (ಕೆಲವೊಮ್ಮೆ)
ಓಡಿಹೋಗುವ ಸ್ವಭಾವವಿರುತ್ತದೆ. ಆದ್ದರಿಂದ, ಅವುಗಳಲ್ಲಿ ಯಾವುದು ನಿಮ್ಮನ್ನು

ಸೋಲಿಸುತ್ತದೆಯೋ (ನಿಮ್ಮ ಹಿಡಿತದಿಂದ ತಪ್ಪಿಸಿಕೊಳ್ಳುತ್ತದೆಯೋ), ಅದಕ್ಕೆ ಇದೇ ರೀತಿ
ಮಾಡಿರಿ (ಅಂದರೆ, ಬಾಣದಿಂದ ಹೊಡೆದು ನಿಲ್ಲಿಸಬಹುದು)". (ರಾಫಿಅ್) ಹೇಳಿದರು: "ನಾವು ನಾಳೆ

ಶತ್ರುವನ್ನು ಎದುರಿಸುವ ನಿರೀಕ್ಷೆಯಲ್ಲಿದ್ದೇವೆ - ಅಥವಾ ಭಯಪಡುತ್ತಿದ್ದೇವೆ - ನಮ್ಮ ಬಳಿ
ಚೂರಿಗಳಿಲ್ಲ. ನಾವು ಬಿದಿರಿನ (ಚೂಪಾದ ತುಂಡು) ಗಳಿಂದ (ಪ್ರಾಣಿಗಳನ್ನು) ಕೊಯ್ಯಬಹುದೇ?". ಅವರು
(ಪ್ರವಾದಿ) ಹೇಳಿದರು: "ಯಾವುದು ರಕ್ತವನ್ನು ಹರಿಸುತ್ತದೆಯೋ, ಮತ್ತು ಯಾವುದರ ಮೇಲೆ ಅಲ್ಲಾಹನ
ಹೆಸರನ್ನು ಉಚ್ಚರಿಸಲಾಗಿದೆಯೋ, ಅದನ್ನು ತಿನ್ನಿರಿ. ಹಲ್ಲು (ಮೂಳೆ) ಮತ್ತು ಉಗುರು ಆಗಿರಬಾರದು.

ಅದರ ಬಗ್ಗೆ ನಾನು ನಿಮಗೆ ವಿವರಿಸುತ್ತೇನೆ: ಹಲ್ಲು, ಅದು ಮೂಳೆಯಾಗಿದೆ. ಮತ್ತು ಉಗುರು, ಅದು
ಹಬಶಿಯರ (ಅಬಿಸೀನಿಯನ್ನರ) ಚೂರಿಯಾಗಿದೆ".

[صحيح] [متفق عليه]

ರಾಫಿಅ್  ಬಿನ್  ಖದೀಜ್  (ಅಲ್ಲಾಹು  ಅವರ  ಬಗ್ಗೆ  ಸಂಪ್ರೀತನಾಗಲಿ)  ತಿಳಿಸುವುದೇನೆಂದರೆ,  ಅವರು
ಪ್ರವಾದಿಯವರೊಂದಿಗೆ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಧುಲ್-ಹುಲೈಫಾದಲ್ಲಿದ್ದರು.
ಆಗ  ಜನರಿಗೆ  ಹಸಿವಾಯಿತು.  ಅವರು  ಬಹುದೇವಾರಾಧಕರಿಂದ  ಒಂಟೆಗಳು  ಮತ್ತು  ಕುರಿಗಳನ್ನು  ಯುದ್ಧದ
ಸೊತ್ತಾಗಿ  ಪಡೆದಿದ್ದರು.  ಅವರು  ಯುದ್ಧದ  ಸೊತ್ತನ್ನು  ಹಂಚುವ  ಮೊದಲು  ಆತುರಪಟ್ಟು,  ಅದರಿಂದ  (ಕೆಲವು
ಪ್ರಾಣಿಗಳನ್ನು)  ಕೊಯ್ದು,  ಅಡುಗೆ  ಪಾತ್ರೆಗಳನ್ನು  ಇಟ್ಟರು.  ಪ್ರವಾದಿಯವರಿಂದ  (ಅವರ  ಮೇಲೆ  ಅಲ್ಲಾಹನ

ಕೃಪೆ  ಮತ್ತು  ಶಾಂತಿಯಿರಲಿ)  ಅನುಮತಿ  ಪಡೆಯಲಿಲ್ಲ.  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಜನರ  ಹಿಂಭಾಗದಲ್ಲಿ  ಸಾಗುತ್ತಿದ್ದರು.  ಅವರಿಗೆ  (ಈ  ವಿಷಯ)  ತಿಳಿದಾಗ,  ಅವರು  ಪಾತ್ರೆಗಳ
ಬಗ್ಗೆ ಆದೇಶಿಸಿದರು. ಆಗ ಅವುಗಳಲ್ಲಿದ್ದ ಸಾರಿನೊಂದಿಗೆ ಅವುಗಳನ್ನು ತಲೆಕೆಳಗು ಮಾಡಲಾಯಿತು. ನಂತರ
ಅವರು  ಯುದ್ಧದ  ಸೊತ್ತನ್ನು  ಅವರ  ನಡುವೆ  ಹಂಚಿದರು.  ಅವರು  ಹತ್ತು  ಕುರಿಗಳನ್ನು  ಒಂದು  ಒಂಟೆಗೆ
ಸಮಾನವೆಂದು ನಿಗದಿಪಡಿಸಿದರು. ಆಗ ಅವುಗಳಿಂದ ಒಂದು ಒಂಟೆ ಓಡಿಹೋಯಿತು. ಅದನ್ನು ಹಿಂಬಾಲಿಸಲು ಮತ್ತು
ಹಿಡಿಯಲು ಅವರಿಗೆ ಸಾಧ್ಯವಾಗಲಿಲ್ಲ. ಕುದುರೆಗಳು ಕಡಿಮೆಯಿದ್ದವು. ಆಗ ಅವರಲ್ಲೊಬ್ಬ ವ್ಯಕ್ತಿ ಅದರತ್ತ
ಬಾಣವನ್ನು  ಎಸೆದನು.  ಆಗ  ಅಲ್ಲಾಹು  ಅದನ್ನು  ಅವರಿಗಾಗಿ  ತಡೆಹಿಡಿದನು.  ಆಗ  ಪ್ರವಾದಿಯವರು  (ಅವರ  ಮೇಲೆ
ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಹೇಳಿದರು:  ಖಂಡಿತವಾಗಿಯೂ  ಈ  ಸಾಕುಪ್ರಾಣಿಗಳಿಗೆ  ಕಾಡು
ಮೃಗಗಳಂತಹ  ಸ್ವಭಾವಗಳಿರುತ್ತವೆ.  ಅವುಗಳಲ್ಲಿ  ಯಾವುದು  ನಿಮ್ಮನ್ನು  ಸೋಲಿಸುತ್ತದೆಯೋ  ಮತ್ತು
ನಿಮಗೆ  ಹಿಡಿಯಲು  ಸಾಧ್ಯವಾಗುವುದಿಲ್ಲವೋ,  ಅದಕ್ಕೆ  ಇದೇ  ರೀತಿ  ಮಾಡಿರಿ.  ಆಗ  ರಾಫಿಅ್  ಹೇಳಿದರು:
ನಾವು  ನಾಳೆ  ಶತ್ರುವನ್ನು  ಎದುರಿಸುವ  ನಿರೀಕ್ಷೆಯಲ್ಲಿದ್ದೇವೆ  ಮತ್ತು  ನಾವು  ಪ್ರಾಣಿಗಳನ್ನು
ಕೊಯ್ಯುವುದರಿಂದ  ನಮ್ಮ  ಶಸ್ತ್ರಗಳ  ಅಂಚಿಗೆ  ಹಾನಿಯಾಗಬಹುದೆಂದು  ನಾವು  ಭಯಪಡುತ್ತೇವೆ.
ಪ್ರಾಣಿಗಳನ್ನು ಕೊಯ್ಯುವುದು ಅತ್ಯಗತ್ಯವಾಗಿದೆ. ನಮ್ಮ ಬಳಿ ಅದಕ್ಕೆ ಚೂರಿಗಳಿಲ್ಲ. ನಾವು ಟೊಳ್ಳಾದ
ಬಿದಿರಿನ  ತುಂಡುಗಳಿಂದ  ಕೊಯ್ಯಬಹುದೇ?  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಹೇಳಿದರು:  ಯಾವುದು  ರಕ್ತವನ್ನು  ಹೊರಹೊಮ್ಮಿಸುತ್ತದೆಯೋ  ಮತ್ತು
ಹರಿಸುತ್ತದೆಯೋ,  ಮತ್ತು  ಯಾವುದರ  ಮೇಲೆ  ಅಲ್ಲಾಹನ  ಹೆಸರನ್ನು  ಉಚ್ಚರಿಸಲಾಗಿದೆಯೋ,  ಅದನ್ನು
ತಿನ್ನಿರಿ.  ಅದು  ಹಲ್ಲು  ಮತ್ತು  ಉಗುರು  ಆಗಿರಬಾರದು.  ಅದರ  ಬಗ್ಗೆ  ನಾನು  ನಿಮಗೆ  ವಿವರಿಸುತ್ತೇನೆ:
ಹಲ್ಲು,  ಅದು  ಮೂಳೆಯಾಗಿದೆ.  ಮತ್ತು  ಉಗುರು,  ಅದನ್ನು  ಸತ್ಯನಿಷೇಧಿಗಳಾದ  ಹಬಶಾದ  ಜನರು  ಬಳಸುತ್ತಾರೆ.

